
Þann 1. apríl 2019 eru 30 starfandi dagforeldrar á Akureyri með um 137 börn í daggæslu . Þar af starfa 25 

dagforeldrar í heimahúsi og fimm dagforeldrar hafa starfsaðstöðu í húsum á gæsluvöllum sem leigðir eru 

af Akureyrarbæ. Allir dagforeldrar eru sjálfstætt starfandi verktakar.  

 

Þrír dagforeldrar eru í fæðingarorlofi og kemur einn af þeim til starfa í ágúst næstkomandi og verður þá 

31 starfandi dagforeldri á Akureyri með 142 börn. 

Jafnt og þétt hefur verið reynt að fjölga dagforeldrum og á árinu 2018 hófu sjö nýir dagforeldrar störf. Það 

sem af er árinu 2019 hafa tveir nýir dagforeldrar hafið störf og eitt dagforeldri komið til starfa eftir 

fæðingarorlof.  

 

Þá eru nú fimm aðilar sem eiga umsókn um leyfi til daggæslu barna í heimahúsi. Gert er ráð fyrir að hluti 

þeirra hefji störf að vori og hluti að hausti, þ.e.a.s. gangi allt eftir, mat, gagnaöflun o.s.frv. 

Þess má geta að dagforeldrum getur fækkað, bæði skyndilega og hratt, af ýmsum ástæðum og hefur 

fræðslusvið meðal annars staðið frammi fyrir því í vetur að missa fjóra dagforeldra úr starfi með mjög 

skömmum fyrirvara. Lengri tíma tekur að fylla í skörðin þar sem umsókn um leyfisveitingu sem og ferlið 

við leyfisveitingu, tekur talsverðan tíma sem og að ekki hefur verið einfalt að fá hæft fólk til starfsins 

síðustu misserin.   

 

 


